
Tailer berria urritasunak
dituztenentzako

Automozio sektorean eta makina automatikoen
kableatuan berezituko da

Maiatzaren 24az geroztik, De-
ba arroan urritasun fisiko zein
psikikoren bat duten langileek
zerbitzu eta baliabide gehiago
dituzte eskura. Izan ere, hiru so-
lairu eta 1.200 metro karratuko
hedadura duen Gureak lantegi
berria, dagoeneko, martxan da
Labegaraieta Industrialdean.
Gutxituen gurasoek osatutako
Atzegi elkarteak bideratutako
proiektua, dena dela, ez da lan-
tegi soila izango. Zerbitzu berri
batzuk ere eskainiko ditu, De-
bagoieneko langileendako oso
garrantzitsuak.

Orain arte, Gipuzkoako Gu-
reak lantegi guztien kudeaketa
Donostian egiten zen. Orain
Debagoieneko, Debabarrene-
ko eta Urolako eskualdeetako
lantegien bulegoak Bergarako
lantegi berrian izango dira. Ho-
rrek, Asier Vitoria Bergarako
Gureak lantegiko gerentearen
hitzetan, «gure bezeroei eran-
tzun hobea ematen lagunduko
du».

Bestalde, bertan lan egiteaz
gain, beste zerbitzu batzuk ere
badituzte Gureak lantegikoek.
Izan ere, Uliazpi Fundazioare-
kin harremanetan, jangela, 10
lagunendako Bizileku Zerbi-
tzua eta 20 lagunendako Egu-

neko Zentro Zerbitzua dituzte
aukeran. Azken horrek berebi-
ziko garrantzia dauka, Deba-
goienean orain arte ez baitzen
antzeko zerbitzurik eskaintzen,
nahiz eta eskaera handia egon,
eta Asier Vitoriaren iritziz, «be-
har-beharrezkoa da aisialdi al-
ternatibo gisa» urritasun larrie-
nak dituztenendako. «Adin ba-
tera iristerakoan, urritasun
handiak zituztenek lantegia utzi
eta etxean geratzen ziren orain

_artean, baina hemendik aurrera

beste aukera bat izango dute
zerbitzu berriarekiny.

Pertsonen autonomia

Bizileku zein Eguneko Zentro
zerbitzuak Paul Zubillaga izena
eramango duen eraikinean ko-
katu dira, Toki Eder plazan.
Zerbitzu hauek 18 urtetik gora-
koek jaso ahal izango dituzte
etalehentasuna emango zaie
gaur egun bestelako zerbitzurik
jasotzen ez duten gaixoei, baita
beste herriren bateko egoitza-
ren batean egonda ere, etxetik
hurbilago egon nahi duten de-
bagoiendarrei. Bestalde, egoi-
tza herrigunetik gertu egoteak
badu bere arrazoia: «Zerbitzua
jasoko duten pertsonen auto-
nomia, parte hartzea eta komu-
nitatean sartzeko aukera bul-
tzatzea», dio arduradunak.

Bergarako lantegi berria au-
tomozio sektorean eta makina
automatikoendako kableatuan
espezializatuko da eta bi atal
izango ditu: muntaiarena, 65
langilerekin, eta makina auto-
matikoen kalbeatua egiteko
atala, 30 lagunekin.

gorakoentzat Sarrera lkastaroa.

UNED-BERGARA
San Martin Enparantza z/g
20570 Bergara

karrera bat egin nahi baduzu...

m Tutoretzak internet bitartez

%, UNED-BERGARA IKASTETXE ELKARTUA
! CENTRO ASOCIADO UNED-BERGARA
@ Urrutiko Hezkuntza Unibertsitatea =

Egunero klasera etortzea ezinezkoa bazaizu ... Utzi zenituen ikasketak jarraitu eta amaitu nahi badituzu... Bigarren
lkasi izan ezin zenuena ikasteko garaia iritsi dela uste baduzu...

UNED-BERGARA IKASTETXE ELKARTUAN MATRIKULA ZAITEZ!

Zuzenbidea, Turismoa, Ekonomia eta Enpresen Administrazioa, Filologia, Zientziak, Ingeniaritza, Informatika, Geografia
eta Historia, Soziologia eta Zientzia Politikoak, Filosofia, Psikologia, Psikopedagogia, Hizkuntzak, 25 urtetik

~informazioa )
tif- 943 76 90 33

info@bergara.uned.es

www.uned.es/ca-bergara




